
進士爲庶吉士止選北方及蜀士被選者萬安劉珝劉占

李秦等二十人○時狀元彭時上表謝恩之夕坐以俟旦

隱几　窹竟失朝糾儀御史奏令錦衣衛拿已得旨允禮

部尙書胡濙出班奏狀元彭時不到合著錦衣衛尋　上

是之時得免拘執人謂濙得大軆

四月福建沙縣民鄧茂七反僣稱閩王遣都督劉聚等討

之

　〈先是廵閩御史柳華檄各郡縣令鄕村各置隘門望樓編鄕民爲什伍設摠小甲統率之以防禦寇盜不從令〉

　〈者聽摠小甲究治由是摠小甲各得自恣號召邪民無敢違者茂七與第茂入皆編爲總甲嘗佃人田例于輪〉

　〈租外餽田主薪米鷄鴨茂七始倡衆革之又以輸祖遠者令田主自運歸田主不甘訴于縣縣逮茂七不至乃〉

　〈下廵檢司追攝之拒殺弓兵數人縣聞于上司調官軍三百人與之格闘殺傷殆盡遂刑白馬歃血誓衆舉兵〉

　〈反他縣游民皆舉金鼓器械應之烏合至十萬餘人僣稱王署官職入閩騷動詔遣都督劉聚爲摠兵都督陳〉

　〈韶劉得新爲左右參將僉都御史張楷監軍討之〉

秋七月處州賊葉宗留反征閩官軍遇之與戰不利都督

陳韶戰敗死遣工部尙書石璞都督徐恭督諸軍討之○

河決榮陽東過開封城之西南經陳留自毫入渦口又經

蒙城至懷遠界入于淮

　〈按河決之患三代已然漢文帝時河決酸棗武帝而後則決于瓠子決于館南分爲屯氏河來北入海至元成〉

　〈時河始決東郡分流于博州後又決平原決渤海決清河決信都皆東北並靑冀之境以達千陸日東漢歷魏〉

　〈晉隋唐以及宋初並鮮河患也宋仁宗至和閒河始決大名神宗熙寧始決于檀髭曹林此流臨總河道南徙〉

--

　〈東滙于梁山渠分爲二派一入南淸河入于淮一合北清河入于海黃河入淮自兹始矣舊黃河在開封城北〉

　〈四十里至我　朝洪武二十四年河決原武東經開封城北五里又南行至頃城經穎州穎上縣東壽州正陽〉

　〈鎮全入于淮而故道遂淤至是又決榮陽過開封城之西南而城北之新河又淤自是汴城在河之北矣隋唐〉

　〈以前河自河淮自淮各自入海宋中葉以降河合于淮以趨海矣此古今河道遷徒不同之大畧然前代河決〉

　〈不過壞民田廬而已我朝河決則慮幷妨漕運而關係國計故我朝治河視前代爲尤急〉

冬靖遠伯王驥督兵破雲南叛夷思機發等于孟養寨時

麓川思任發子思機發思上發二蘖復據孟養跳梁爲患

朝廷復命驥摠督軍務以都督官聚充總兵張軏田禮爲

副調土漢夷兵十三萬以行十月我軍抵金沙江賊栅西

岸以拒驥作浮梁渡兵攻破之乘勝進至孟養賊歛衆據

鬼哭山及芒崖山等寨皆攻拔之斬獲無筭而貴州都指

揮洛宣九溪衛指揮翟亨等亦戰死于陣二孽竟失所在

疑死于亂兵大軍踰孟養至孟那等處而還驥還增祿百

石賜劵令世襲

　〈按孟養在金沙江西去麓川千餘里諸夷酋皆震怖相謂日自古漢人無渡金沙江者今大軍至此眞天威也〉

守備處州監察御史朱瑛誅賊黨周明松等先是葉宗留

與其黨陳諫胡陶得二糾衆作亂屢敗官兵殺都指揮紀

綱遣明松等四出剽掠時承平日久民不識兵革及是寇

起勢熾東南震駭　朝廷慮其與閩寇合發兵征之命瑛

與中官分守要地瑛榜諭脇從示以禍福降者甚衆以計

